


MERCOSUR 

Tembiaporã mbo’ehakotýpe ḡuarã 

1. Ñañepyrũ haḡua, ñamoñe’ẽmi kuatiáre oĩva jahecha haḡua moõguipa

oñepyrũ’ypy ko Mandu’arã:

Mba’e jagueromandu’a 26 jasyapy jave? 

26 jasyapy jave jaguerovy’a MERCOSUR heñoihague (Mercado Común del Sur 

he’ise karaiñe’ẽme MERCOSUR). Ojojuhu ha ojukupyty Argentina, Brasil, 

Paraguái ha Uruguay peteĩ 26 jasyapy jave ary 1992 pe, Paraguaýpe. Upe árape 

irundy tetã oñombyatýva omoañete peteĩ kuatia rupive pe “Tratado de Asunción” 

ikatu haḡuáicha oñopytyvõ onohẽ haḡua tenonde gotyo ñemoñemu, jehepyme’ẽ 

ha hetaichaguave tembiapo omoakãrapu’áva rehegua ichupekuéra, ikatúva ojapo 

ijapytepekuéra térã tetã ambuéndi ko yvyape ári. 

2. Iporã jahechakuaa MERCOSUR heñoihague mbeguekatúpe tetãnguéra

ojokupyty mbareteve haḡua ohóvo. Ára ohasávo, ikatu avei oñemoambue

ikatu haḡuáicha ija ipype mba’e pyahu.

Ko’áḡa, jajesareko rire ta’anga ñe’ẽre, ha ñamoñe’ẽ rire kuatia ambuekuéra 

(aranduka, marandu ñandutiveve rehegua umía), ja’emi mávapa umi tetã oĩva 

ko’áḡa MERCOSUR ryepýpe. 

- Máva umi tetã oĩva’ekue iñepyrürä ha oïva ko’áḡa MERCOSUR pe?

- Máva ojerure hína ko’áḡa oike haḡua ipype?

- Máva hína umi tetã oĩteetéva MERCUSURpe ha máva umi tetã

moirũhárava?

3. Pejeporekamína oĩpa MERCOSURichagua yvyape ári, mba’erãpa

oñembyatyraka’e ha mba’eichaite pevépa ojukupyty hiku’ai imba’epotápe.

4. Tetãnguéra oñomoirũramo oñondive iñakãrapu’ãjovái haḡua, katuete

oguata porãve ha ikatuve ohupyty hembipota.

Ñamoñe’ẽ rire CRIST rembiapokue, jahechakuaami mba’érepa iporãve

tetãnguéra oñomoirũ hembipota ohupyty haḡua:

a. Ñemu ha jehepyme’ẽme:

b. Teko porä ohupuyty haḡua opavave ojojapa:

c. Política reko:



d. Tetãnguéra tembikuaápe: 

e. Ñehekombo’épe: 

5. Togue mbohapyhápe, Ñakurutũ he’i: “Ko’aḡa ae hesakã chéve MERCOSUR 

ndaha’eiha aduana rupive jekupyty añónte”. Pemohesakãmieve pene ñe’ẽ 

rupive mb’épa he’ise hína péva. 

6. Togue 6 hápe, he’i Ñakurutũ: “Joyke’ykuéra ojepytasova’erã ojoykére”!. 

¿Mba’ere he’i upéva? Pehechakuaamíkena mba’épepa ou porã umi 

tetãnguérape oñondive ogueroguata imba’eñemu, ijehepyme’ẽ, ipolitica, 

hekombo’e, ha mba’e. 

7. He’ívare pe ta’angañe’ẽ, jahechakuaami mávapa umi tetã ndikatuiva voínte 

oike MERCOSURpe ha ja’emi avei mba’éichapa kóva oipytyvõ tetãnguéra 

hekojera ha oguatasãsove haḡua tapiate. 

8. Pende poguýpe oĩpehechávo mba’éichapa pemohu’ãta pe ta’angañe’ẽ. 

Pejeporeka ta’angáre, peheka ñe’ẽ he’iséva peneremimo’ápe oĩva, 

pehechakuaávo mba’eichaitépa ikatu gueteri ojepyso MERCOSUR ha 

ma’éichapa oñombohapéta oñondivepa. 




